
PROSTORNO I URBANISTICKO PLANIRANIJE
SARAJEVA - PROSLOST, SADASNJOST, BUDUCNOST

Natasa Pelja Tabori'

Jasmina Osmankovicé?

Abstract: The paper on spatial and urban planning was prepared upon the invitation of the
organizers of the International scientific conference: Political-legal and statutory position of
the City of Sarajevo in the system of local self-government in Bosnia and Herzegovina: The
possibility of reforming competencies and territorial organization in 2022. This topic is po-
sitioned within the Second unit of the conference entitled Socio-economic and spatial-urban
assumptions for the development of the City of Sarajevo until 2030. As its title indicates, the
focus is on spatial and urban planning of the City of Sarajevo. Three temporal dimensions
presented past, present, and future or urban transformation. Question are: what the key legal
and institutional determinants of spatial and urban planning in the last century; at the begin-
ning of the 21st century; and in the years to come, are; which the crucial documents of spatial
and urban development are, and finally, what will be the indications of urban transformation
by the end of this decade.

Keywords: spatial planning, urban planning, Sarajevo, urban transformation, institutional
and law context, documents

Uvod

Postavlja se pitanje da li mozemo govoriti o sarajevskom prostornom i ur-
banistickom planiranju a da ono nije smjeSteno u S§iri prostorni i vremenski
kontekst? Naravno da ne mozemo. Kontekst je klju¢na rije¢ za prostorno pla-
niranje i urbanizam. Za razliku od projektiranja, koje polazi “iznutra i djeluje
prema vani”, prostorno i urbanisticko planiranje uvijek polazi iz Sireg kontek-
sta ka mikrolokalitetu.

Ovaj rad ¢e propitati tematiku prostornog i urbanistickog planiranja u
Sarajevu u razli¢itim historijskim kontekstima imajuéi u vidu pravni 1 insti-
tucionalni okvir i klju¢ne rezultate (prostorno-planske dokumente). Osnovni
metod analize je komparativno-historijski.

! Zavod za planiranje razvoja Kantona Sarajevo. Kontakt: npelja@googlemail.com.
2 Ekonomski fakultet Univerziteta u Sarajevu. Redovni profesor za oblast medunarodna ekonomija i
razvoj na Ekonomskom fakultetu Univerziteta u Sarajevu. Kontakt: jasmina.osmankovic@efsa.unsa.ba

Rad je strukturiran u tri dijela: prostorno i urbanisti¢ko planiranje Sarajeva
do 1990. godine, planiranje nakon 1990. 1 urbana transformacija Sarajeva u
godinama koje dolaze. Izvori su podijeljeni u primarne i sekundarne. Primarni
izvori odnose se na dokumentaciju lokalnih institucija 1 autora vezanu za
Sarajevo, a sekundarni na dokumentaciju inostranih autora o Sarajevu.

Osnovni doprinos rada bi moglo biti bolje razumijevanje mjesta i1 uloge,
znacaja prostornog i urbanistickog planiranja u novim okolnostima druga-
¢ijih odnosa javnog, privatnog i civilnog sektora imajuci u vidu historijski
kontekst, ¢injenicu da planiranje nije ad hoc proces na tabula rasa reljefu,
nego otkrivanje 1 uvrStavanje razli¢itih 1 raznovrsnih, prije svega mjerljivih
slojeva analize, od geologije, morfologije, historije, demografije, energetike,
hidrologije, ekosistema, preko legislative, ekonomije, do drustva, politike 1
strateSkih procesa transformacije drustva, okolisa, vrijednosti, ciljeva razvo-
ja, politika 1 nove ekonomije.

Prostorno 1 urbanisticko planiranje do 1990. godine

lako razvoj Sarajeva podrazumijeva rimski, srednjovjekovni, otomanski, au-
strougarski 1 kontekst Kraljevine Srba Hrvata i Slovenaca, odnosno Kraljevine
Jugoslavije, u prvom dijelu rada fokusirat ¢emo se na prostorno i urbanisti¢ko
planiranje poslije Drugog svjetskog rata do disolucije Jugoslavije. To je vrije-
me 1945-1990. godine, vrijeme Federativne Narodne Republike Jugoslavije,
a kasnije Socijalisticke Federativne Republike Jugoslavije. Legislativni, pa
do odredene mjere i institucionalni okvir nastao i oblikovan u ovom periodu
uticao je 1 uti¢e na prostorno i urbanisticko planiranje u Bosni 1 Hercegovini,
a time i1 Sarajevu i1 nakon 90-ih godina proslog stolje¢a u vremenu drustvene,
politicke i1 ekonomske tranzicije. Socijalisticko prostorno i urbanisticko pla-
niranje podrazumijevalo je da je investitor i izvoda¢ drzava, republika, grad
ili op¢ina. Planiranje se odvijalo na tri nivoa: drzavnom, republickom i grad-
skom / op¢inskom. Svi procesi prostornog i urbanistickog planiranja deter-
minirani su drzavnim, a kasnije dru$tvenim vlasniStvom, dominacijom drus-
tvenog interesa nad privatnim, obavezom ukljuc¢ivanja svih zainteresiranih za
odredeni prostor u proces planiranja, obavezne javne rasprave u svim organi-
zacijama, institucijama i teritorijalnim jedinicama. Planiranje se temeljilo i na
teorijama polova razvoja zapadnoevropskih autora, posebno francuskih,® kao

3 Na primjer, francuski ekonomista Frangois Perroux (19. decembra 1903, Saint-Romain-en-Gal — 2.
juni 1987, Stains) 1950-ih je istakao da ekonomski razvoj ili rast nije ujednacen u cijelom regionu, vec¢
se odvija oko odredenog pola (ili klastera). Konceptualizacija teorije polova rasta oslanja se na niz pret-

1 na aktivnoj participaciji u transferu znanja o ovim procesima iz SAD preko
radova i aktivnosti Isarda.*

Institucionalni okvir planiranja ¢inili su zavodi na nivou Jugoslavije,
zatim republi¢ki zavodi 1 komiteti, gradski 1 na kraju opcinski zavodi.
Jugoslavenski zavod za urbanizam, gradevinarstvo, stambene i komunalne
poslove bio je zaduzen za izradu planova na drzavnom nivou. Republicki za-
vodi i komiteti imali su nadleznosti za izradu republic¢kih prostornih planova,
druStvenih planova 1 srednjoro¢nih planova uredenja i1 opremanja gradevin-
skog zemljista. Gradski, odnosno op¢inski zavodi za urbanizam i razvoj su
izradivali prostorne, urbanisti¢ke i1 regulacione planove te urbanisticke pro-
jekte. Medurepublicka saradnja bila je osigurana kroz izradu studija, istrazi-
vanja 1 smjernica za republi¢ke planove, kao 1 neformalne susrete 1 simpozije
urbanista Jugoslavije. Definiran je i okvir za saradnju op¢ina po razli¢itim
pitanjima planiranja prostora, urbanizma, razvoja. U takvom hijerarhijskom
sistemu Grad Sarajevo provodio je drzavne i republicke politike.

Godine 1969. Sarajevo je dobilo status drustveno-politicke zajednice, §to
je znacilo da je grad dobio pravo da vodi brigu o pitanjima vezanim za or-
ganizaciju 1 funkcioniranje ekonomskog, urbanisti¢kog 1 drustvenog razvo-
ja teritorije grada (490 km?). Skupstina Grada Sarajeva je konstituirana kao
najvisi autoritet izvrSne vlasti grada. (Bublin, 2008: 161) Ovaj period obilje-
zen je intenzivnom gradnjom i osnivanjem fakulteta danaSnjeg Univerziteta

postavki. Osnovna pretpostavka je da vodece (osnovne) industrije stvaraju visestruke efekte na druge
firme koje zavise od ostvarenih ekonomskih prilika. Jo$ jedna kriticna pretpostavka je stvaranje niza
slozenih veza izmedu industrija pola. Ove veze mogu biti naprijed ili nazad prema osnovnoj industriji,
a stvaranje i Sirenje ovih veza osnovni je pokreta¢ ekonomskog dinamizma pola. Zatim, polovi rasta su
zasnovani na ekonomijama aglomeracije koje se mogu smatrati zbirom veza i blizine firmi unutar pola.
* Walter Isard (19. april 1919 — 6. novembar 2010) (1952. Atomic Power, an Economic and Social
Analysis: a Study in Industrial Location and Regional Economic Development. New York: Blakiston;
1956. Location and Space-economy: a General Theory Relating to Industrial Location, Market Areas,
Land Use, Trade, and Urban Structure. Cambridge: Published jointly by the Technology Press of Ma-
ssachusetts Institute of Technology and Wiley; 1957. Municipal Costs and Revenues Resulting from
Community Growth. Wellesley, Mass: Chandler-Davis Publ. Co.; 1959. Industrial Complex Analysis
and Regional Development: a Case Study of Refinery-petrochemical-synthetic-fiber Complexes and
Puerto Rico. Cambridge: Technology Press of the Massachusetts Institute of Technology; 1960. Met-
hods of Regional Analysis: an Introduction to Regional Science. Cambridge: Published jointly by the
Technology Press of the Massachusetts Institute of Technology and Wiley, New York; 1969. Gene-
ral Theory: Social, Political, Economic, and Regional, with Particular Reference to Decision-making
Analysis; 1971. Regional Input-output Study: Recollections, Reflections, and Diverse Notes on the Phi-
ladelphia Experience. Cambridge, Massachusetts: MIT Press; 1975. Introduction to Regional Science.
Englewood Cliffs, N.J.: Prentice-Hall; 1972. Ecologic-economic Analysis for Regional Development:
Some Initial Explorations with Particular Reference to Recreational Resource Use and Environmental
Planning. New York: Free Press. Peace Research Society (International); 1969. Vietnam: Some Basic
Issues and Alternatives. Cambridge, Massachusetts: Schenkman Pub. Co. itd.).

u Sarajevu, kao i1 drugih vaznih javnih objekata, poput Skenderije, objekta
Radio-televizije Sarajevo, Elektroprivrede 1 dr. (Osmankovi¢, 1987; 2004;
Pelja-Tabori, 2021; 2018)

Kao $to je 1 urbanizam bio pod utjecajem zapadnoevropskih urbanista,
tako je 1 arhitektura novih objekata bila pod utjecajem svjetski poznatih arhi-
tekata poput Le Corbusiera, Oscara Niemeyera 1 drugih. Le Corbusierov uce-
nik Juraj Neidhardt projektirao je neke od simbola grada: zgradu Parlamenta
1 Izvr$nog vijeca, Filozofski fakultet, Prirodno-matematicki fakultet i dr.
Lokalni arhitekti poceli su kreirati urbanu sliku tadasnjeg grada, a to su bili
Ivan Strauss, Lidumil Alikalfi¢, Dusan Papo, Milan KuS$an i dr. Velike pri-
vredne kompanije sagradene su u industrijskoj zoni grada.

Godine 1977. Cetiri prigradske opcine, Pale, Trnovo, Hadzi¢i 1 Ilijas, uklju-
¢ene su u administrativnu teritoriju grada. Dvije gradske op¢ine, Centar i Novo
Sarajevo, transformirane su u Cetiri: Stari Grad, Centar, Novo Sarajevo 1 Novi
Grad. S op¢inama Vogosc¢a i IlidZa ¢inile su Grad Sarajevo (ukupno 10 gradskih
opéina, povrsine 2,095 km?).> Prema Popisu stanovnistva iz 1981. godine Grad
Sarajevo imao je oko 449 tisuca stanovnika. Olimpijske igre, odrzane 1984. godi-
ne u Sarajevu, predstavljale su veliki razvojni projekat i podrazumijevale izradu
kompleksne razvojno-planske i detaljne planske dokumentacije. Pretpostavke za
kvalitetan urbanistic¢ki razvoj 1 transformaciju u smjeru odrzivog razvoja i zastite
okolisa su bile osigurane. (Osmankovi¢, 1987; Pelja-Tabori, 2021)

U Prostornom planu Bosne 1 Hercegovine za period od 1981. do 2000.
naglasava se da bi Grad Sarajevo kao republicki centar trebao svoj razvoj
zasnivati na zamjeni kvantitativnog rasta kvalitativnim razvojem, i to onih
funkcija koje osiguravaju potpunije zadovoljavanje potreba vlastitog sta-
novnistva, kao i potreba stanovniStva Sireg gravitacionog podruc¢ja i Bosne
1 Hercegovine. U tom cilju, isti¢e se, bi¢e potrebno sistematski redefinirati
duznosti 1 prava Grada Sarajeva kao posebne drustveno-politicke zajednice
(Prostorni plan BiH za period od 1981. do 2000: 17). U ovom dokumentu
Sarajevo je definirano i kao regionalni centar.

“Poslije drugog svjetskog rata izvr§ena je obnova gradova i naselja oStece-
nih ratom, na osnovu predratnih propisa koji nisu bili u suprotnosti sa tekovi-
nama narodno-oslobodilacke borbe, kao i na osnovu odluka narodnih odbora
op¢ina 1 ad hoc donijetih uputstava i naredaba saveznih i republickih organa.
Poslije toga pristupilo se donosenju novih zakonskih propisa” (Anti¢ et al.,
1966: 610) Legislativnu podlogu za tzv. socijalisticko planiranje stvorili su

5 Arhiv Zavoda za planiranje razvoja Kantona Sarajevo

Zakon o agrarnoj reformi i kolonizaciji iz 1945, Zakon o nacionalizaciji pri-
vatnih privrednih poduzec¢a te Zakon o radnickom samoupravljanju. Tokom
1 nakon Drugog svjetskog rata model drzavnog socijalizma SSSR-a promo-
viran je u Jugoslaviji, ali vrlo brzo nakon Titovog “historijskog NE” Staljinu
1948. godine Jugoslavija je pocela traziti nove modele upravljanja, a jedan
od njih bio je 1 “radnicko samoupravljanje”. To je zapravo znacilo tranziciju
radnih organizacija sa drzavnog nivoa na radne timove ili jedinice (SOUR,
OUR 1 sl.). Samo cetiri godine nakon oslobodenja donesena je Osnovna
uredba o generalnom urbanisti¢kom planu na drzavnom nivou, koju je pratio
Zakon o primjenjivanju odredaba Osnovnog zakona o izgradnji i finansira-
nju drustveno-politi¢kih zajednica na fondove za stambenu izgradnju, Zakon
o eksproprijaciji 1 drugi zakoni. Na republickom nivou usvojen je Zakon o
urbanisti¢kom planu NR BiH iz 1959, Pravilnik o elementima koje treba da
sadrzi odluka op¢inskog narodnog odbora koji zamjenjuje Urbanisticki plan
iz 1961. godine, iz 1965. godine i Zakon o odredivanju gradevinskih rejona
iz 1964. godine. (Anti¢ et al., 1966: 610) Na republickom nivou u periodu
1965-1990. godina donijeto je pet drustvenih planova razvoja, i to:°

— Drustveni plan razvoja SR BiH za period 1966—-1970.

— DruStveni plan razvoja SR BiH za period 1971-1975.

— Drustveni plan razvoja SR BiH za period 1976—-1980.

— DruStveni plan razvoja SR BiH za period 1981-1985.

— Drustveni plan razvoja SR BiH za period 1986—1990.

Legislativni okvir €inili su: Zakon o javnim cestama, Zakon o vodama,
Zakon o komunalnim taksama, Zakon o eksproprijaciji, Zakon o Sumama,
Zakon o prostornom uredenju, Zakon o gradevinskom zemljiStu u drustve-
nom vlasni$tvu, Prostorni plan SRBiH za period 1981-2000, Zakon o grade-
vinskom zemljisStu i dr. Dakle, hijerarhijski legislativni okvir “s vrha prema
dnu” bio je vrlo jasan i razraden od zakona do podzakonskih akata u prostor-
nom i urbanisti¢kom planiranju.

U institucionalnom smislu posebno znacajno mjesto ima Zavod za pla-
niranje. Zavod za planiranje razvoja Kantona Sarajevo formiran je 1954.
pod nazivom Urbanisticki zavod Grada, rjeSenjem Narodnog odbora Grada
Sarajeva. Grad je dobio prvu samostalnu studijsko-planersku instituciju, ¢iji
je zadatak bio da radi na izradi Generalnog urbanistickog plana Sarajeva.
Institucija mijenja naziv u Zavod za prostorno i urbanisticko planiranje i pro-
gramiranje 1975. Ima 75 zaposlenih. Godine 1979. transformira se u Zavod

¢ Vise vidjeti u Arhiv BiH
7 Preciznije 19. 8. 1954. (uskoro 68 godina)

za planiranje razvoja Grada Sarajeva integracijom dva zavoda: Zavoda za
prostorno 1 urbanisticko planiranje 1 programiranje 1 Zavoda za ekonomsko
planiranje Sarajeva (zajedno sa gradskim informativnim centrom i sektorom
za ekonomsko planiranje) 1 ima preko 100 zaposlenih. Tako se osiguravaju
preduvjeti za izradu nekih od najvaznijih prostorno-planskih dokumenata,
kao Sto su: Plan razvoja, Prostorni plan Grada Sarajeva, Urbanisticki plan
Grada Sarajeva i Prostorni plan posebnog podrucja.

Zavod je formiran s ciljem da pripremi 1 izradi prije svega prvi Generalni
urbanisticki plan za Grad Sarajevo, koji je bio zavrSen 1965. godine.

Sedamdesetih godina proslog stoljeca Sarajevo je iskusilo prilicno teSku
situaciju u pogledu zagadenja zraka, koja je bila posljedica ubrzane urbaniza-
cije 1 industrijalizacije te nepovoljnih prirodnih uvjeta. Zbog pogorsanih uvje-
ta okoliSa, pokrenuta je izrada Programa zastite okolisa, ¢ija je implementa-
cija pocela 1978. godine. Projekat je obuhvatio sljedece: uvodenje sistema
prirodnog gasa, razvoj mreZe vodovoda i kanalizacije, izgradnju sanitarne de-
ponije za odlaganje otpada i rjeSavanje problema saobracaja. Projekat je sufi-
nansiran od strane Medunarodne banke za rekonstrukciju i razvoj. (Skupstina
Grada Sarajeva, 1978)

Studija saobracaja uradena je u suradnji Zavoda za planiranje razvoja
Grada Sarajeva i1 Svedske konzultantske grupe SWECO 1970. godine.

Pocetkom sedamdesetih na inicijativu Skupstine Grada uraden je Prijedlog
programa izgradnje 1 prostornog razvoja Grada Sarajeva za period 1971-1985.
godine, zbog potrebe dugorocnog rjeSavanja razvoja Sarajeva. Sedamdesetih
godina javlja se 1 problem bespravne gradnje. Paralelno s razvojem industrije
zbog agrarne reforme, masivna populacija migrira sa sela u grad. Tako veli-
ko povecanje broja stanovnika nije mogao pratiti ritam stambene izgradnje.
(Zavod za planiranje razvoja Grada Sarajeva, 1985: 26) Grad nije reagirao
protiv problema bespravne gradnje, Sto je podrazumijevalo osiguravanje so-
cijalnog mira bez nudenja specifi¢nih rjeSenja za rjeSavanje ovog problema.
Skupstina Grada je usvojila Program sanacije podrucja stanovanja padinskih
dijelova grada i Program sanacije podrucja stanovanja ravnicarskih dijelova
grada 1974. godine.

Godine 1978. Sarajevo je dobilo kandidaturu za organizaciju XIV zimskih
olimpijskih igara. Osamdesete godine obiljezila je izrada Urbo-socioloske
studije — Utjecaj op¢ih 1 posebnih determinanti na nastanak i razvoj besprav-
ne stambene izgradnje u Sarajevu, koju je Zavod za planiranje razvoja Grada
Sarajeva izradio u saradnji s Jugoslovenskim institutom za urbanizam i sta-
novanje (1985).

Osamdesete su donijele seriju vaznih dokumenata za buduc¢i razvoj grada.

Nosilac izrade bio je Zavod za planiranje razvoja grada. Neki od njih su:

— Prostorni plan Grada Sarajeva za period 1986-2010, odnosno 2015. go-
dine (usvojen 1986. godine),

— DruStveni plan Grada Sarajeva za period 1986-2000, odnosno 2015. go-
dine (usvojen 1985. godine),

— Urbanisticki plan Grada Sarajeva za period 1986-2015. godine (usvojen
1990. godine).

Prostorno 1 urbanisticko planiranje Grada Sarajeva
nakon 1990. godine

Samo osam godina nakon odrzavanja XIV zimskih olimpijskih igara u
Sarajevu, grad je doZzivio okrutan rat i razaranja, odlazak stanovniStva, te
brutalnu opsadu koja je trajala pune cetiri godine. “Opsada je trajala 1.335
dana... viSe od 12.000 civila je izgubilo zivot, od kojih 1.800 djece... 58.000
stanovnika je ranjeno. Oko 150.000 Sarajlija otislo je iz grada, a oko 100.000
izbjeglica iz drugih dijelova BiH doselilo je u grad.” (Bublin, 2008: 199) Bio
je to najveci urbicid u Evropi poslije Drugog svjetskog rata. U junu 1993. go-
dine u ratnom izdanju magazina Warchitecture, Midhat Aganovi¢ je napisao:

Gradovi koji se mogu razvijati u miru su sretni. Sarajevo nije imalo tu srecu...
Urbanisticka situacija u gradu je pogorSana ve¢ pocetkom 80tih godina i po-
stala dramati¢na pred rat... Nemilosrdno uzurpiranje gradskih povrsina; veliki
porast cijena gradnje u stanogradnji; nepostojanje adekvatne zemljiSne politike;
bespravna gradnja; nepostojanje transparentnosti u pristupu informacijama; aro-
gantno ponasanje nekih javnih poduzeca; uzasna situacija sa urbanom sanacijom
i dr... Neophodno je da Sarajevo dobije suvremeniju i konzistentniju strategiju
razvoja zasnovanu na znacajnim promjenama drustveno-ekonomskog sistema...
Sarajevo mora usmjeriti svoju paznju prema §iroj regiji. Grad je samo jedan ele-
menat §ire razvojne kompozicijske cjeline.’

Poslije potpisanog mirovnog sporazuma u Dayton-u i teritorijalnog ustroj-
stva drzave Bosne i Hercegovine, Zavod mijenja naziv u Zavod za planiranje
razvoja Kantona Sarajevo. Danas Zavod ima 75 uposlenika, od kojih su Cetiri
doktora nauka, dva pripremaju doktorat, ¢etiri su magistri nauka, a sveukup-
no je 35 inZinjera raznih profila’®.

8 Warchitecture 1993. Magazin za arhitekturu, urbanizam i dizajn, Asocijacija arhitekata DAS — BiH dd
DOM I OKO, Sarajevo, 1993, str. 112, prevod s engleskog jezika Natasa Pelja Tabori.
° Vise vidjeti na stranici Zavoda za planiranje razvoja Kantona Sarajevo https://www.zpr.ks.gov.ba/.

Zavod ima Sest sektora:

Sektor za prostorno planiranje i zastitu okolisa,

Sektor za detaljnu plansku dokumentaciju i tehnicku pripremu,

Sektor za infrastrukturu,

Sektor za planiranje drustveno-ekonomskog i strateskog razvoja,

Sektor za GIS (geografski informacioni sistem),

Sektor za pravne i opée poslove.'”

Zavod za planiranje razvoja Kantona Sarajevo je samostalna kantonal-

na upravna organizacija koja vrsi stru¢ne poslove iz nadleznosti Kantona
Sarajevo u skladu sa zakonskim propisima. Poslovi zavoda zahtijevaju pri-
mjenu stru¢nih i nau¢nih metoda rada koji se odnose na:

izradu, Cuvanje 1 stavljanje na stalni javni uvid planova prostornog
uredenja 1 davanje stru¢nih misljenja i informacija u postupku izdavanja
urbanisticke suglasnosti, u skladu sa zakonom;

planiranje prostornog i drustveno-ekonomskog razvoja Kantona;

rad 1 razvoj geografskog informacionog sistema GIS-a;

vrsenje drugih stru¢nih poslova utvrdenih zakonom i drugim propisima,
odlukama Vlade Kantona i Skupstine Kantona Sarajevo.!!

Poslovi Zavoda, izmedu ostalog su:

izrada 1 implementacija Strategije razvoja Kantona;

izrada razvojnih i provedbenih planova, kao i pripremanje propisa koji su
sastavni dio plana;

izrada smjernica i programa aktivnosti za izradu provedbenih planova;
koordinacija sa domacim institucijama na svim nivoima vlasti, sa stranim
institucijama i ekspertima, uces$¢e u izradi naucnih projekata, studija i
programa;

istrazivanja u funkciji druStvenog, ekonomskog, okoli§nog i prostornog
razvoja kantona i op¢ina;

koordinacija i u¢esc¢e u pripremi i izradi Programa javnih investicija Kan-
tona Sarajevo po periodima i pracenje realizacije javnih investicija;
stru¢no-tehnic¢ka priprema za izradu godiSnjeg programa za donoSenje
prostorne i1 urbanisticke dokumentacije;

ucesce u pripremi propisa iz oblasti prostornog uredenja;

stru¢na misljenja u postupku dobivanja urbanisticke suglasnosti za potrebe
op¢ina na podru¢ju Kantona Sarajevo;

10 Vise vidjeti na https://www.zpr.ks.gov.ba/.
' Vise vidjeti na https://www.zpr.ks.gov.ba/

— poslovi koje povjere Zavodu Grad i opcine sa teritorije Kantona Sarajevo.'?

U postdejtonskom periodu postoji odredeni deficit u vezi s azuriranjem
planske dokumentacije. Godine 2006. usvojen je Prostorni plan za period
2003-2023, a njegove izmjene i dopune usvojene su 2011. 1 2017. godine.
ZadrZzana su usmjerenja iz prostornog plana iz 1986. godine uz proSirenje
gradevinskog zemljiSta na nova bespravna naselja, pretvorbu nekadasnje in-
dustrijske zone u nove spavaonice."”” Novih strateskih razvojno-prostornih
dokumenata nije bilo. Proces planiranja nije unaprijeden, nego je doZzivio
odredenu stagnaciju. Problem zastite okoli$a, kao i odrzivog razvoja, prisutan
u preddejtonskom periodu, nije imao odjeka u prostornom 1 urbanistickom
planiranju Kantona Sarajevo u postdejtonskom vremenu. O reformi sistema
prostornog i urbanistickog planiranja u postdejtonskoj Bosni i Hercegovini
nije se raspravljalo u akademskim i stru¢nim krugovima, kao ni Siroj javno-
sti. Pravi problemi na relaciji javni i privatni interes 1 interes civilnog sektora
nisu identificirani. U davanju prednosti trzistu 1 privatnom interesu doslo se
u situaciju konflikta razli¢itih privatnih interesa, lokalnih i medunarodnih,
pojave negativnih i pozitivnih eksternalija. U ovim okolnostima struka koja je
zanemarivana u tranzicijsko vrijeme nije imala priliku ponuditi rjeSenja, bez
obzira na svoje akademske, naucne i istrazivacke medunarodne reference.
Osnazivanje 1 rast vidljivosti civilnog sektora mogao bi otvoriti prostor za
struku, za javni interes, ali bi isto tako mogao biti u funkciji jacanja domi-
nacije privatnog sektora (trziSta). Kritike u arhitekturi i urbanizmu, uz par
izuzetaka, nije bilo i nema. Nauc¢noistrazivacki segment planiranja u Kantonu
Sarajevo u ovom stoljecu potpuno je marginaliziran. Posljedice ovakvog pri-
stupa planiranju su dalekoseZne. To ilustrira i podatak da se s donoSenjem
Odluke o pristupanju izradi urbanistickih planova ¢ekalo do 2016, kao i1 da
izrada planova nije okonc¢ana.

U oblasti prostornog i urbanistickog planiranja obavezujuéi pravni okvir
na Federalnom nivou u postdejtonskom periodu je:

— Ustav FBiH (Sluzbene novine Federacije BiH, br. 1/1994, 1/1994 —
Amandmani XXV 1 XXVI, 16/2002 — Amandmani XXVII-LIV 22/2002,
Amandmani LVI-LXIII, 52/2002, Amandmani LXIV-LXXXIX-XCIV,
9/2004, Amandmani XCV-CII, 20/2004, Amandmani CIII i CIV, 33/2004
— Amandman CV, 71/2005 — Amandmani CVI-CVIII, 72/2005 — Amand-
man CVIi 88/2008 — Amandman CIX)

— Zakon o zastiti okoliSa FBiH (Sluzbene novine FBiH, br. 33/03 1 38/9),

12 Isto.
13 Vise vidjeti na https://www.zpr.ks.gov.ba/

Zakon o prostornom planiranju i koriStenju zemljiSta na nivou FBiH
(Sluzbene novine FBiH, br. 02/06, 72/07, 32/08, 4/10, 13/10 1 45/10)
Zakon o upravljanju otpadom (Sluzbene novine FBiH, br. 33/03 i 72/09),
Zakon o vodama (Sluzbene novine FBiH, br. 70/06),

Zakon o zastiti zraka (Sluzbene novine FBiH, br. 33/03 i 4/10),

Zakon o elektri¢noj energiji u FBiH (SluZbene novine FBiH, br. 66/13),
Zakon o izvorima obnovljive energije i efikasne kogeneracije (Sluzbene
novine FBiH, br. 70/13 1 5/14),

Podzakonski akti na ovom nivou su:
Uredba o jedinstvenoj metodologiji za izradu dokumenata prostornog
uredenja (Sluzbene novine FBiH, br. 63/04 1 50/07).

Na kantonalnom nivou obavezuju¢i pravni okvir ¢ine:

Ustav KS (Sluzbene novine Kantona Sarajevo, br. 1/1996, 2/1996 1 ispr.,
16/1997 — Amandmani I-XIII, 14/2000 — Amandmani XIV 1 XV, 4/2001,
Amandmani XVI-XVIII, 28/2004, Amandmani XIX 1 XLII, 6/2013,
Amandmani XLIII-XLIX 1 31/2017, Amandmani L-LVII),

Zakon o vodama (Sluzbene novine KS, br. 18/10),

Zakon o prostornom uredenju KS (Sluzbene novine KS, br. 24/17),
Zakon o Fondu za zastitu okoliSa KS (Sluzbene novine KS, br. 41/08),
Zakon o komunalnim uslugama (Sluzbene novine KS, br. 14/16, 43/16,
19/17110/17),

Zakon o regulaciji saobrac¢aja u KS (Sluzbene novine KS, br. 30/17 i
46/17),

Zakon o zastiti od buke (Sluzbene novine KS, br. 23/16).

Podzakonski akti na ovom nivou su:

Odluka o postupku i uvjetima za legalizaciju gradevina izgradenih bez
pravomo¢énog odobrenja za gradnju (Sluzbene novine KS, br. 6/06, 18/07,
18/08 135/12),

Uredba o strategijskoj procjeni utjecaja planova i programa na okoli$
(Sluzbene novine KS, br. 32/11),

Odluka o opstim uvjetima za snabdijevanje vodom za pice, obradu i
odvodenje otpadnih i atmosferskih voda (Sluzbene novine KS, br. 22/16),
Pravilnik o pogonima i postrojenjima koji mogu biti izgradeni i pusSteni u
rad samo ako imaju okolisSnu dozvolu (Sluzbene novine KS, br. 08/11).

Republicki Zakon o prostornom uredenju iz 1974. godine pravna je pod-
loga Zakonu o prostornom uredenju Kantona Sarajevo iz 2017. godine, s tim
da su se pojedini bitni dijelovi izvornog zakona vremenom izgubili. To su:

— ZasStita okolisa,

— Zastita urbanog standarda,

— Izgradnja gradevina i naselja (programi izgradnje i uredenja),
— Izgradnja na osnovu tehnickih normi i standarda te

— Savjet za prostorno planiranje i zaStitu okolisa.

Zakon o prostornom uredenju osnovna je premisa za proceduru pribav-
ljanja odobrenja za gradenje 1 upotrebne dozvole. Zakona o gradenju na kan-
tonalnom nivou nema. Legislativa u prostornom i urbanistickom planiranju
na entitetskom 1 kantonalnom nivou nije uskladena sa novim drustveno-eko-
nomskim prilikama te ne osigurava jednaku zastitu prava privatnog i javnog
vlasniStva, kao ni uspostavljanje javno-privatnih partnerstava kao preduvjeta
za gradenje.

0Od 1996. godine do danas uradeni su sljedeci razvojni planski i strateski
dokumenti Kantona Sarajevo:

— Strategija obnove i razvoja do 2015. (usvojena 1999),

— Strategija razvoja Kantona Sarajevo do 2020. (2016),

— Strategija razvoja Kantona Sarajevo 2021-2027. (2022),

— Prostorni plan Kantona Sarajevo za period 2003—-2023. (2006),

— Izmjene i1 dopune prostornog plana Kantona Sarajevo za period 2003—

2023.(2011.12017),

— Uradeno je preko 600 detaljnih planskih dokumenatam

— Donesene su odluke o pristupanju izradi urbanistickih planova za urbana
podrucja Sarajeva, Ilijasa, Hadzi¢a i Trnova. Proces izrade ovih veoma
vaznih dokumenata je u toku.

Sistem prostornog planiranja u Kantonu Sarajevo nemoguce je proma-
trati odvojeno od sistema prostornog planiranja u Bosni i Hercegovini, a taj
sistem je vertikalno i horizontalno podijeljen. EU direktive, s obzirom na
to da BiH nije zemlja ¢lanica, niti je dobila kandidatski status u oblasti pro-
stornog uredenja, nisu obavezujuce. Ne postoje institucije, niti strategije, kao
ni drugi razvojni planski dokumenti na drzavnom nivou. Vertikalna podjela
sistema podrazumijeva tri odvojena pravca: entitetske 1 Br¢ko distrikt u koji-
ma je planiranje na entitetskom, a u Federaciji BiH i na kantonalnom nivou.
Meduentitetske saradnje u planiranju nema. Ne postoji sektorsko regional-
no planiranje ni “prekoentitetska suradnja” u vidu konkretnih projekata. Svi

kantoni imaju zakone o prostornom uredenju. Kanton Sarajevo nema zakon
o gradenju. Prostorni planovi 1 urbanistic¢ki planovi se primjenjuju za pojedi-
nacne parcele u administrativnim procedurama. Urbanisti¢ka suglasnost i/ili
lokacijska informacija su preduvjet za pribavljanje odobrenja za gradenje, Sto
proceduru pribavljanja upotrebne dozvole €ini izuzetno dugom i komplicira-
nom. Sve to utice na nesiguran ekonomski ambijent za investitore 1 direktno
se odraZava na ekonomiju Kantona Sarajevo. Bitno je dodati da, pored zako-
na o gradenju, Sarajevo od 1936. godine nema ni gradevinski red.

Urbana transformacija Sarajeva

Metamorfoza Sarajeva iz postratnog i tranzicijskog grada u grad dvadeset i
prvog stoljeca u smislu ekonomske 1 politicke stabilnosti, vladavine prava i
postivanja tekovina suvremene Evrope nuzna je premisa za odrziv prostorni
razvoj. Politika i urbanizam su neodvojivi 1 bez kvalitetnih politika u pro-
stornom planiranju nece biti moguce podiéi kvalitet urbanog zivota. Dobre
evropske prakse u planiranju bile su smjernica za razvoj Grada Sarajeva do
90-ih godina proslog stoljeca, pa zasto to ne bi bile i danas? Odnedavno svje-
doci smo pozitivnih trendova, kao 1 naznaka da bi moglo do¢i do ozbiljnog
prostornog razvoja Kantona Sarajevo. Ipak, promjene ¢e morati podrazumije-
vati 1 §iri bosanskohercegovacki kontekst kako bi bile sustinske 1 u¢inkovite.

Klju¢ daljnjeg razvoja Sarajeva je u jacanju vladavine prava i donosenja
zakona 1 podzakonskih akata u oblasti prostornog planiranja, koji nas pribli-
7avaju Evropskoj uniji. Sta to znaci? Konkretno to znac¢i uvodenje neformal-
nog planiranja na drzavnom nivou, kao i1 osnivanje instituta za arhitekturu 1
urbanizam, instituta za tehnologije gradenja i standarde projektiranja na dr-
Zavnom nivou; uspostavljanje inicijative za prostorno planiranje na drzavnom
nivou; izradu bosanskohercegovackog prostornog razvojnog koncepta na dr-
Zavnom nivou; poticanje meduentitetske saradnje u formi regionalnog plani-
ranja; donoSenje zakona o planiranju i gradenju, odnosno gradevinskog reda
koji bi definirao i zastitio prava i obaveze vlasnika javne i privatne imovine,
te donoSenje urbanistickih planova za urbana podrucja u Kantonu Sarajevo.
Procesi provodenja planova moraju biti jasno definirani, kao 1 proces izrade
planova, a procedura pribavljanja upotrebne dozvole treba biti jasna i transpa-
rentna za sve sudionike u ovom procesu.

Projekat urbane transformacije grada otpoceo je potpisivanjem sporazu-
ma izmedu Univerziteta u Sarajevu, Tehni¢kog univerziteta u Cirihu 1 Zavoda
za planiranje razvoja Kantona Sarajevo.'* Projekat ¢ine tri segmenta:

1. Saradnja partnera na izradi urbanisti¢kih planova za urbana podrucja Sa-
rajeva, llijaSa, HadZi¢a i Trnova,

2. Saradnja partnera na izradi ogledne detaljne dokumentacije i

3. Saradnja partnera na izradi urbanog prototipa.

Pored navedenih partnera projekta, saradnja je planirana i sa Svicarskim
konzorcijem koji je odobren od strane SECO-a, Svicarskog sekretarijata za
ekonomske poslove, a &ine ga Helvetas, Urbplan i Enova. Svicarski konzorcij
sa partnerima projekta treba raditi na institucionalnom jacanju te razraditi i
strateski unaprijediti Cetiri sljedece oblasti:

— Urbanu mobilnost,

— Urbano zelenilo,

— GIS Geografski informacioni sistem i
— Ucesce javnosti (participaciju javnosti).

Planirana je saradnja gradova Sarajeva i Ciriha. Jedan od inicijatora pro-
jekta i velika podrska implementaciji je Matica bosanska u Svicarskoj."s

Urbana transformacija bi trebala respektirati novu realnost i nove potrebe
stanovniStva kako bi grad osigurao sigurnost svih aspekata Zivota i kvalitetu
zivota svakog stanovnika na njegovom prostoru i tako ostvario viziju i misiju.

Zakljucak

Proces transformacije prostornog i urbanistickog planiranja Sarajeva nije te-
kao uvijek kontinuiranom 1 uzlaznom putanjom. Problemi s kojima se grad
suocavao 80-ih godina proslog stoljeca produbljeni su ratnom destrukcijom,
a zatim 1 tranzicijom drustveno-politickog i ekonomskog sistema, privatizaci-
jom, liberalizacijom, globalizacijom. Ovi procesi nisu se pozitivno odrazili na
sistem planiranja i nisu generirali sustinske reforme. U analiziranom vremenu
mogu se uociti tri specificna drustvena, politicka i ekonomska perioda. Prvi
period do 90-ih godina proSlog stolje¢a karakterizira drustveno vlasnistvo,
dominacija javnog u odnosu na privatno (trziste). Bosna i Hercegovina je dio
Jugoslavije. Sarajevo je glavni grad jedne od republika. U drugom periodu,

1412.4.2022.
15 Vise vidjeti projekti Zavoda za planiranje razvoja Kantona Sarajevo, Kantona Sarajevo, Univerziteta
u Sarajevu

periodu tranzicije nakon 90-ih godina proslog stolje¢a dominira trziste i pri-
vatni interes, interes kapitala u odnosu na javno (zajednicko, drzavno). Bosna
1 Hercegovina je samostalna i medunarodno priznata drzava. Sarajevo je glav-
ni grad nezavisne drZzave. Ovaj period obiljeZila je i privatizacija i restitucija 1
unutarnja i vanjska integracija. Tre¢i period, vrijeme koje dolazi, vrijeme koje
bi moglo donijeti znacajne promjene u odnosima javnog (drzava), privatnog
(trziste) 1 civilnog sektora (nevladine organizacije, druStvene mreze i mediji).
U kojem ¢e pravcu promjene i¢i u ovom ¢asu nema dovoljno pouzdanih i
naucno potvrdenih elemenata. Prostorno i urbanisticko planiranje, kao 1 stra-
teSko planiranje drugih aspekata zivota trebalo bi da ih ex ante uzme u obzir
i da proces modelira na nac¢in da bude fleksibilan, inovativan i odrziv u svim
aspektima odrzivosti (ekonomija, energija, okoli§, hrana, voda, drustvo, teh-
nologija). Prostorno i urbanisti¢ko planiranje urbane transformacije Sarajeva
za to novo, u ovom ¢asu nedovoljno poznato vrijeme, trebalo bi da reflektira
posljednju i buduce zdravstvene krize, migracijske, demografske, sigurnosne,
energetske 1 prehrambene krize, kao 1 elementarne nepogode (zemljotrese,
poplave i slicno). Otvara se prostor za modeliranje prostornog i urbanistickog
planiranja za recentnu i potencijalne buduce krize.

